
BAB V
BUSANA PRANATA ADICARA


Busana pranata adicara kelebet satunggaling prekawis ingkang ndayani jejer saha jejeging adeg pranata adicara. Awit saking menika pranata adicara kedah saged ngagem busana gagrak Surakarta menapa dene Ngayogyakarta kanthi leres. Kanthi mekaten pranata adicara saged “kasade”, pajeng (kemedol). Pranata adicara kedah saged ngetrepaken busananipun penganten. Menawi penganten ngagem busana gagrak Surakarta, pranata adicara ugi kedah ngagem busana gagrak Surakarta. Menawi penganten ngagem busana gagrak Ngayogyakarta, pranata adicara kedah ngagem busana gagrak Ngayogyakarta. Menawi beda (slenco) boten sae, dipunkinten menawi pranata adicara boten mangertos busana.

4.1  Busana Pranata Adicara Gagrak Surakarta

Busana gagrak Surakarta menika wonten kalih nun inggih:

a. Busana Kasunanan

b. Busana Mangkenagaran

Busana  Kasunanan katelah beskap sikepan. Ingkang pakem inggih warni cemeng, ngantos benik-benikipun ugi cemeng. Dene samenika wonten maneka warna menika asit kadayan bisnis, gumebyar, endah, mrih amarak ati.

Busana beskap sikepan wonten kalih, inggih beskap saha beskap landhung. Beskap limrahipun kangge swasana upacara resmi (formal), upaminiun pawiwahan saha pahargyan temanten. Beskap limrahipun krowak wingking. Ngagem beskap menika, kedah ngagem keris. 

Beskap landhung menika wingkingipun boten krowak. Dados pengagem beskap landhung boten ngangge keris. Limrahipun kangge swasana setengah resmi, upaminipun siraman saha midodareni.

Udhengipun trepes mondholanipun. Corekipun warni-warni gumantung nyampingipun. Nyamping condhong coklat. Wiron nyamping Sala boten katinggal penjawatipun(seret pinggir nyamping).

Keris Sala limrahipun ageng-ageng wujudipun. Katandhing kaliyan Ngayogyakarta, keris Sala langkung ageng. Keris wontenkalih gayaman kaliyan ladrang.

Ki Manteb Sudarsono ngagem busana Sala

Busana Sala sanesipun inggih busana Mangkunegaran. Busana menika mawi rompi (nglebet), nembe beskap wingking krowak kangge ngagem keris. Udheng, nyamping, keris, boten wonten bedanipun kaliyan busana Kasunanan. 

Pambiwara ngagem busana gagrak Mangkunegaran

4.2  Busana Pranata Adicara Gagrak Ngayogyakarta
Busana pranata adicara gagrak Ngayogyakarta ugi wonten kalih, inggih menika surjan saha beskap. Surjan busana landhung krowak wingking kangge ngagem keris. Surjan menika ugi sikepan, namung sikepan nengen. Menawi beskap sikepan Sala menika mangiwa, surjan Jogja sikepan manengen. 

Dene beskap langkung cekak tinimbang surjan, wingking ugi krowak kangge kerisan. Beskap Ngayogyakarta, benikipun wonten tengah, sangajenging jaja. Menika besa kaliyan beskap Sala ingkang benik sikepanipun wonten ngajeng puser saha jaja sisih kiwa.
Udheng Ngayogyakarta ngagem mondholan. Latar udheng contoh adhasar warni polos. Latar nyamping limrahipun pethak. Wiron nyamping katingal penjawatipun. Wiron ganjil 3 nyari agengipun. Nyamping kaagem manengen.

Pambiwara ngagem busana surjan Ngayogyakarta

Pambiwara ngagem busana beskap Ngayogyakarta

4.3  Busana Pranata Adicara Putri
Pranata adicara putri gagrak Surakarta ngagem kebayak modhel kuthu baru. Dene menawi gagrak Ngayogyakarta modhel Kartinian.  Nyampingipun pranata adicara Sala latar coklat, pranata adicara latar pethak. Wironing nyamping alit-alit, agengipun paling ageng 2 driji. Wiron ganjil 5, 7, 9. Ngagem nyamping mangiwa.

Kebayak modhel Kartinian muslim
� EMBED MSPhotoEd.3  ���








PAGE  

[image: image6.png]


_1259274129.bin

